
შესავალი 

                                              
საზღვაო შემთხვევის/ინციდენტის მოკვლევის მიზანია მისი თანმდევი 

გარემოებების ყოველმხრივი შესწავლა, გამომწვევი მიზეზების და შედეგების 

დადგენა, მასში მონაწილე პირთა ქმედებების შეფასება, აგრეთვე პრევენციული 

ღონისძიებების შემუშავება შემდგომში მსგავსი შემთხვევების თავიდან 

ასაცილებლად.  

მოკვლევის მიზანი არ არის ვინმეს ბრალეულობის წილის ან 

პასუხისმგებლობის დადგენა. 

 

1. ზოგადი მიმოხილვა      

 

  2014 წლის 15 ივლისს 12:30სთ (UTC)  ყულევის პორტიდან 

სამოქალაქო ავიაციისა და საზღვაო ტრანსპორტის სფეროებში მომხდარი 

სატრანსპორტო შემთხვევებისა და ინციდენტების მოკვლევის ბიუროში, 

ყულევის  პორტის კაპიტანისგან შემოვიდა შეტყობინება, ყულევის  

პორტის  #2  ნავმისადგომზე  დაფიქსირებული ზღვის დაბინძურების - 

ინციდენტის შესახებ -   კერძოდ ნავთობის შემცველი  საბალასტო 

წყლების დაღვრა ზღვაში M/T    ONYX-T ტანკერიდან  საბალასტო  

ოპერაციების  მიმდინარეობის  დროს.   

    ყულევის პორტის ნავსადგურის სახელმწიფო ზედამხედველობისა და 

კონტროლის სამსახურის მიერ  შეჩერებულ იქნა  სატვირთო ოპერაციები 

და  ადგილზე მიღებულ იქნა ყველა პრევენციული  ზომა. ასევე 

დაეგზავნა  შეტყობინებები  სამოქალაქო  ავიაციისა და საზღვაო 

ტრანსპორტის სფეროებში მომხდარი სატრანსპორტო შემთხვევების 

მოკვლევის  ბიუროს,  შავი ზღვის სანაპირო  დაცვის სამსახურს და 

გარემოსდაცვითი ზედამხედველობის დეპარტამენტის შავი ზღვის 

დაცვის კონვენციურ სამსახურს.  

     საზღვაო ინციდენტების/შემთხვევების სამსახურებრივი მოკვლევის 

წესი“-ს მოთხოვნის შესაბამისად საზღვაო ინციდენტთან/შემთხვევასთან 

დაკავშირებული ყველა საჭირო დოკუმენტის შეგროვება და საზღვაო 

ინციდენტის/შემთხვევის შიდა მოკვლევა განხორციელდა ნავსადგურის 

სახელმწიფო ზედამხედველობისა და კონტროლის სამსახურის, 

ყულევის  პორტის  კაპიტანის უშუალო მეთვალყურეობის ქვეშ. გემის 

კაპიტანისა და უფროსი თანაშემწესაგან მიღებულ იქნა ახსნა-

განმარტებითი ბარათები, რითაც დადასტურდა გემზე საბალასტო 

ოპერაციების განხორციელების დროს მომხდარი დარღვევები, რამაც 

გამოიწვია ზღვის დაბინძურება.  

მოკვლევა  დაიწყო   15.07.2014 

მოკვლევა  დამთავრდა  31.10.2014 

2. ფაქტობრივი ინფორმაცია 

 

   

ინციდენტის ისტორია 

 

 
 

2014 წლის 15 ივლისს, პორტი  ყულევის ნავთობტერმინალის  #2 

ნავმისადგომზე მდგომ ტანკერზე M/T    ONYX-T მიმდინარე სატვირთო   

საბალასტო ოპერაციების განხორციელებისას დაფიქსირდა გემიდან  

ნავთობის შემცველი  საბალასტო წყლების დაღვრა ზღვაში. მომხდარი  

შემთხვევა დააფიქსირა ყულევის პორტის ნავსადგურის სახელმწიფო 

ზედამხედველობისა და კონტროლის სამსახურმა. მოხდა სატვირტო  და  

საბალასტო ოპერაციების  შეჩერება და ჩატარდა მომხდარი ინციდენტის  

პირველადი შიდა მოკვლევა.  

 გამოვლინდა, რომ გემის ეკიპაჟის შეცდომის შედეგად მოხდა 

სეგრეგირებული საბალასტო  წყლის  ნაცვლად (სუფთა ზღვის წყალი), 

ნავთობის შემცველი საბალასტო წყლის  გადაღვრა  ზღვაში. 

 
      

2.1. გემის მონაცემები 

 

                                                                                              

დროშის სახელმწიფო                                                        პანამა                     

Flag                                                                                        Panama 

IMO                                                                                     9118185 

გემის  დასახელება                                                     ტანკერი    M/T    ONYX-T 

Name  of  Ship                                                                Tanker 

 

ამოსაცნობი ნიშანი                                                            3FPQ2 

Call  sign 

 

აშენების თარიღი                                                         1998, Qiuxin, South Korea 

Year of Build 

 

დროშა                                                                                    Panama 

Flag 

 

საერთო ტევადობა                                                               3368 t 

Gross  Tonnage    

 

გემის  მეპატრონე                      James  Fisher & Sons Pic. Fisher House Barrow. 

Owner 

 

 

 

 

2.2. მარშრუტის დეტალები 

 

 

გემის დანიშნული მარშრუტი იყო - „გებზე“ (თურქეთი) – „ყულევი“ 

(საქართველო“), 

სტატუსი                                                                  - ნახევრად  დატვირთული 

Status                                                                         - Part  Loading  

 

მონაცემები ეკიპაჟზე  :         ეკიპაჟის რაოდენობა   12 კაცი 

გემის კაპიტანი                      მოქალაქეობა       -        თურქეთი  

                                            დაბადების თარიღი - 22.11.1952წ 

                                            მეზღვაურის მოწმობა -  #   S 00070752  მოქმ.ვადა.         

31.12. 2016წ 

                                         პასპორტი- U 07845936  მოქმ.ვადა.  11.09.2023წ               

2.3. ინფორმაცია საზღვაო ინციდენტის/შემთხვევის შესახებ 

 

 

ინციდენტის/შემთხვევის ტიპი                                      ზღვის  დაბინძურება 

Type  of Incident                                                                  Pollution 

 

ინციდენტის  თარიღი და  დრო                                   15.07.2014-12:30  (UTC) 

Date and  time of  incident  

  

ინციდენტის  შემთხვევის  ადგილი  - პორტი „ყულევი“, #2 ნავმისადგომი 

Name  of  place  or sea where incident occurred         - Port  of Kulevi, berth #2 

 

Lat.42° 00'921N,  

Long.041° 42'891E 

 

ინციდენტის გამომწვევი ერთ-ერთი მიზეზია ადამიანის ფაქტორი. 

ინციდენტის შედეგად მოხდა გარემოსთვის ზიანის მიყენება, კერძოდ 

ზღვის დაბინძურება. 

 

  

 

2.4. სანაპირო სახელმწიფოს შესაბამისი ჩართვა და საგანგებო ქმედებები 

 

მომხდარ ინციდენტზე პირველადი რეაგირება დროულად 

განხორციელდა “ყულევი”-ს ნავსადგურის სახელმწიფო 

ზედამხედველობის და კონტროლის სამსახურის მიერ, საგანგებო 

ქმედებებში ასევე ჩართულნი იყვნენ: 

- სასაზღვრო პოლიციის საგამოძიებო - ოპერატიული სამმართველოს 

დასავლეთის რეგიონული ოპერატიული სამმართველოს ფოთის 

ოპერატიული სამსახური; 

- გარემოსდაცვითი ზედამხედველობის დეპარტამენტის შავი ზღვის 

დაცვის კონვენციური სამსახური, რომლის მიერაც განხორციელდა 

ინციდენტის ადგილის შემოწმება (ინსპექტირების აქტი # 001338 ) და 

ლაბორატორიული გამოკვლევის მიზნით ზღვის წყალის სინჯის აღება, 

რაზედაც შედგა შესაბამისი ოქმი. 

3. ძირითადი შინაარსი   

 

საქართველოს გარემოსა და ბუნებრივი რესურსების დაცვის 

სამინისტროს სახელმწიფო საქვეუწყებო დაწესებულება- 

გარემოსდაცვითი ზედამხედველობის დეპარტამენტის ტერიტორიული 

ორგანოს  შავი ზღვის დაცვის კონვენციური სამსახური დებულების 

მიხედვით ახორციელებს გარემოს დაცვისა და ბუნებრივი რესურსებით 

სარგებლობის სფეროში სახელმწიფო კონტროლს, შესაბამისად    2014 

წლის 15 ივლისს, მომხდარის ინციდენტის შემდეგ, შავი ზღვის დაცვის 

კონვენციური სამსახურის მიერ ზღვის დაბინძურების უშუალო 

ადგილიდან (ყულევის პორტის # 2 ნავმისადგომსა და გემს შორის 

ადგილი) აღებული ზღვის წყალის სინჯის ლაბორატორიულმა ანალიზმა 

აჩვენა, რომ ნავთობპროდუქტების რაოდენობა ზღვის წყალში  დასაშვებ 

ნორმას (0.05 მ.გრ) რამოდენიმეჯერ აღემატება და შეადგენს (4.8 მ.გრ) 

 

4. ანალიზი 

 

ანალიზი გაკეთებულია: 

- ყულევის ნავსადგურის სახელმწიფო ზედამხედველობის და 

კონტროლის სამსახურის უფროსის, გემის კაპიტანის, გემის კაპიტანის 

უფროსი თანაშემწეს, გემის დოკერმანის ახსნა-განმარტებითი ბარათების, 

-  გემის საბუთების (მონაცემები გემზე, ეკიპაჟზე, ტვირთზე, საწვავზე, 

ძრავებზე), 

- სასაზღვრო პოლიციის საგამოძიებო - ოპერატიული სამმართველოს 

დასავლეთის რეგიონული ოპერატიული სამმართველოს ფოთის 

ოპერატიული სამსახურის უფროსი ინსპექტორის წერილის # 1353270;  

- გარემოსდაცვითი ზედამხედველობის დეპარტამენტის შავი ზღვის 

დაცვის კონვენციური სამსახურის მიერ შედგენილი  ინსპექტირების 

აქტის # 001338  და უშუალოდ ინციდენტის ადგილიდან აღებული ზღვის 

წყალის სინჯის ლაბორატორიული გამოკვლევის შემდეგ მიღებული 

ანალიზის შედეგების, 

- ქ.ფოთის საქალაქო სასამართლოს 2014 წლის 16 ივლისის დადგენილება 

ადმინისტრაციული სამართალდარრვევის საქმეზე პანამის დროშის ქვეშ 

მცურავი გემის M/T    ONYX-T (IMO 9118185)-ის კაპიტანის მიმართ. 

- საქართველოს საზღვაო კოდექსის, 

 - “ნავსადგურის წესების“,   

-  საქართველოს კანონის „საქართველოს საზღვაო სივრცის შესახებ“, 

- საერთაშორისო კონვენცია MARPOL (გემების მიერ ზღვის 

დაბინძურების პრევენცია) და სხვა შესაბამისი ნორმატიული აქტების 

შესწავლის შედეგად.  

როგორც ზემოთ ჩამოთვლილი დოკუმენტების შესწავლა 

გვიჩვენებს გემის ეკიპაჟი ინციდენტამდე ასრულებდა გემის 

ჩატვირთვისწინა აუცილებელ მოსამზადებელ ოპერაციებს.  

 

შენიშვნა 1.  

“ნავსადგურის წესების“  თავი XV. მუხლი 75. პუნქტი 4-ს მოთხოვნაა  - 

„სანავთობო ტანკიდან წყლის ბალასტის გადაღვრა, ლიალური წყლების 

(ნავთობით დაბინძურებული წყალი) ამოღება და კოფერდამის გაშრობა, 

ასევე, ტანკის ნარეცხის ზღვაში ჩაღვრა აკრძალულია. გემზე დაგროვილი 

ნარჩენები, დადგენილი წესით, უნდა ჩაბარდეს ნაპირზე“,  

 

 მუხლი 75. პუნქტი 9-ს  მოთხოვნაა - გემის კაპიტანი უზრუნველყოფს: 

 „ნავთობისა და ნებისმიერი კონცენტრაციის ნავთობნარევების, ასევე 

ფეკალური წყლების, საჭმლის ნარჩენების, საყოფაცხოვრებო ნაგვის, 

ქიმიური ნივთიერებებისა და დაბინძურებული წყლის ზღვაში 

მოხვედრის არდაშვებას;  საქართველოს ტერიტორიულ ზღვაში 

შემოსვლამდე გემზე იმ სარქველების და მოწყობილობების 

დალუქვას/დაკეტვას, საიდანაც შეიძლება ზღვის დაბინძურება“. 

აღნიშნული მოთხოვნები ეკიპაჟის მხრიდან არასათანადოდ იქნა 

შესრულებული და  საბალასტო ოპერაციების განხორციელებისას, 

დროის მოკლე პერიოდში მოხდა ზღვის გარემოს დაბინძურება, კერძოდ  

(ნავთობით დაბინძურებული წყალის ზღვაში ჩაღვრა). 

 

„საზღვაო ინციდენტების/ შემთხვევების სამსახურებრივი მოკვლევის 

წესი“-ს  მუხლი 3.“ ტერმინებისა და ცნებების განმარტება“, პუნქტი ნ).  

 

„გარემოს მნიშვნელოვანი დაბინძურება“   განისაზღვრება, როგორც  

გარემოს მნიშვნელოვანი დაბინძურება, რომლის დაბინძურების 

ხარისხსაც (დონეს), განსაზღვრავს ის სახელმწიფო, რომელსაც მიადგა 

ასეთი ზიანი  (საქართველოსთან მიმართებაში – საქართველოს გარემოს 

დაცვის სამინისტრო და საქართველოს ბუნებრივი რესურსებისა და 

ენერგეტიკის სამინისტრო). 

მოცემულ შემთხვევაში გარემოს მნიშვნელოვანი დაბინძურების 

ხარისხი განისაზღვრა „გარემოსათვის მიყენებული ზიანის 

გაანგარიშების მეთოდიკის“ თანახმად, გარემოს  დაცვის 

ზედამხედველობის დეპარტამენტის შავი ზღვის სამსახურის ფოთის 

განყოფილების მთავარი ინსპექტორის მიერ.  

 

 

     მომხდარი ინციდენტის ანალიზმა გვიჩვენა რომ, გემის ეკიპაჟის 

მხრიდან სრულყოფილად არ იქნა დაცული ქვეყნის შიდა და 

საერთაშორისო რეგულაციების მოთხოვნები „ბალასტური წყლების 

ფორმის“ წარმოებაზე და გემებიდან იზოლირებული ბალასტური 

წყლების ზღვაში ჩაშვების პროცედურები. 

 

 

 

5. დასკვნა 

 

 

 15.07.2014 წელს პორტი „ყულევი“-ს   #2  ნავმისადგომზე  პანამის  

დროშის ქვეშ მცურავ  გემზე “M/T    ONYX-T” მომხდარი ინციდენტი    

(გემიდან ნავთობის  შემცველი  ბალასტური წყლების  ზღვაში დაღვრა) 

გამოწვეულ იქნა გემის  ეკიპაჟის  უყურადღებობით საბალასტო 

ოპერაციების, კერძოდ სეგრეგირებული  ბალასტის  გადმოცლის  

დაწყების  დროს.  

 

  ინციდენტის გამომწვევი ძირითადი   მიზეზები: 

 

- რისკის არაეფექტური შეფასება:  ტანკერი M/T    ONYX-T ეკიპაჟის მიერ 

დებალასტირება არ იყო სათანადოდ დაგეგმილი და რისკი არ 

გაანალიზდა სამუშაოს დაწყებამდე.  

- პროცედურის არაეფექტური განვითარება:   

- დებალასტირების  პროცედურა  და   საექსპლუატაციო შეზღუდვები 

გათვალისწინებული არ იყო.  

- ბალასტური წყლის მართვის სისტემა - დებალასტირების  პროცედურა   

სათანადოდ არ იყო დაყვანილი შესაბამის პერსონალამდე.   

 

 

 

 




